


A GELUSIA CA’ PROVO PE’ TE

‘A gelusia, avissa sape che e a gelusia,
e chella ca’ provo ogni vota ca’ penso a te,
tu dice ca’ nun to’ mierete, cumpagna mia
e io, pe’ nun te fa suffri, nun to’ dongo a vede.

‘A gelusia, e chella ca’ provo amica mia
ogni vota ca’ te veco e ridere cu’ nato,
comme si t'avesse fa ridere sul’io
pecché vulesse ca’ nisciuno te desse chiu gioia
‘e me.

Sapisse ‘e vote che aggio sufferto
a te vede ‘e asci da casa
‘e notte che m’aggio scetato ‘a dinto ‘o suonno,
sulo pecche m’ero sunnato ca’ cu n’ato te ne
ire juita.

‘A gelusia nun ma spiego e nun me da
pace,
e sufferenza ‘e I'lanima, € mossa ‘e
core,
stammo assieme a tant’anne e nun me
faccio capace
e nun me spiego che e st’'ammore.

‘A gelusia e chesta, mugliera mia,
ce sta poco a dicere, poco a pensa
e quanno me sceto, ogni mattina, te
guardo e penso
che bello suonno ca’ e, speriamo ca
nun se ne va.

“ A gelusia e mossa ‘e core
E nun se spiega, comme nun si spiega
‘ammore.

BRUTTA COSA L'INSONNIA

Stanotte ‘a dinto ‘o suonno m’aggio scetato
e nun stivi chiu vicino a me.
Madonna aggio pensato, se ne juta,

e sulo, sperzo, dinto a ‘stu lietto, m’ ‘e lassato

E mo che faccio, m’avizo o m’addurmento n’ata vota®?
E si essa nin ce sta cchiu e che m’aviza a fa?
Dorme? E che vuo’ durmi cu’ ‘stu pensiero ‘ca gira dinta ‘a capa,
chella nun torna e io senza ‘e essa non pozzo chiu campa.

E mente faceva’ sti pensiere pe’ dinte e cervella,
si’ turnata n’ata vota, cu’ I'acqua mana ‘a dinta ‘a cucina
e te stesa longa vicina a me, comm’ire bella
Mo dormo? E che dormo a fa, e chi po’ chiu durmi,
ca’ e turnata a felicita

